
Litterae encyclicae Leonis Papae XIII.
de conditione opificum ad Patriarchas. Primates. Archiepiscopos et Episcopos universos 

catholici orbis gratiam et communionem cum Apostolica Sede habentes.

LEO PP. XIII.
V E N E R A B I L E S  F R A T R E S  

SAL VTEM ET APOSTÜLICAM BENEDICTIONEM !

Rerum novarum semel excitata cupidine, quae diu quidem commovet civitates, illud erat 
consecuturum ut commutationum studia a rationibus politicis in oeconomicarum cognatum genus ali­
quando defluerent. — Revera nova industriae incrementa novisque euntes itineribus artes : mutatae domi­
norum et mercenariorum rationes mutuae : divitiarum in exiguo numero affluentia, in multitudine inopia : 
opificum cum de se confidentia maior, tum inter se necessitudo coniunctior, praeterea versi in deteriora 
mores, effecere, ut certamen erumperet. In quo (pianta rerum momenta vertantur, ex hoc apparet, quod 
animos habet acri expectatione suspensos : idemque ingenia exercet doctorum, concilia prudentum, con­
ciones populi, legumlatorum indicium, consilia principimi, ut iam caussa nulla reperiatur tanta, quae 
teneat hominum studia vehementius. — Itaque, proposita Nobis Ecclesiae caussa et salute communi, 
quod alias consuevimus, Venerabiles Fratres, datis ad vos Litteris de imperio politico, de libertate 
humana, de civitatum constitutione cliristiana, aliisque non dissimili genere, quae ad refutandas opinionum 
fallacias opportuna videbantur, idem nunc faciendum de conditione opificum  iisdem de caussis duximus. 
— Genus hoc argumenti non semel iam per occasionem attigimus ; in his tamen litteris totam data 
opera tractare quaestionem apostolici muneris conscientia monet, ut principia emineant, quorum ope, uti 
veritas at que aequitas postulant dimicatio dirimatur. Caussa est ad expediendum difficilis, nec vacua 
periculo. Arduum siquidem metiri iura et officia, quibus locupletes et proletarios, cos qui rem. et cos 
qui operam conferant, inter se oportet contineri. Periculosa vero contentio, quippe quae ab hominibus 
turbulentis et callidis ad pervertendum indicium veri concitandamque seditiose multitudinem passim 
detorquetur. Utcumque sit, plane videmus, quod consentiunt universi, infimae sortis hominibus celeriter 
fesse atque opportune consulendum, cum pars maxima in misera calamitosaque fortuna indigne versentur. 
Nam veteribus artificum collegiis superiore saeculo deletis, nulloque in eorum locum suffecto praesidio, 
cum ipsa instituta legesque publicae avitam religionem exuissent, sensim factum est ut opifices inhuma­
nitati dominorum effrena tacque competitorum cupiditati solitarios atque indefensos tempus tradiderit. —  
Malum auxit usura vorax, quae non semel Ecclesiae iudicio damnata, tamen ab hominibus avidis et 
quaestuosis per aliam speciem exercetur eadem : huc accedunt et conductio operum et rerum omnium 
commercia fere in paucorum redacta potestatem, ita ut opulenti ac praedivites perpauci prope servile 
iugum infinitae proletariorum multitudini imposuerint.

Ad huius sanationem mali Socialistae quidem, sollicitata egentium in locupletes invidia evertere 
privatas bonorum possessiones contendunt oportere, 'earumque loco communia universis singulorum bona 
facere, procurantibus viris qui aut municipio praesint, aut totam rempuhlicam gerant. Eiusmodi tra la­
tione bonorum a privatis ad commune, mederi se posse praesenti malo arbitrantur, res et commoda inter 
cives aequabiliter partiendo. Sed est adeo eorum ratio ad contentionem dirimendam inepta, ut ipsum 
opificum genus afficiat incommodo : eademque praeterea est valde iniusta, quia vim possessoribus legi­
timis affert, pervertit officia reipublicae, penitusque miscet civitates.

Sane, quod facile est pervidere, ipsius operae, quam suscipiunt qui in arte aliqua quaestuosa 
versantur, haec per se caussa est, atque hic finis quo proxime spectat artifex, rem sibi quaerere pri- 
vatoque iure possidere uti suam ac propriam. Is enim si vires, si industriam suam alteri commodat, 
bane oh caussam commodat ut res adipiscatur ad victum cultumque necessarias: ideoque ex opera data 
ius verum perfeetumque sibi quaerit non modo exigendae mercedis, sed et collocandae uti velit. Ergo 
si tenuitate sumptuum quicquam ipse comparsi!, fructumque parsimoniae suae, quo tutior esse custodia 
possit, in praedio collocavit, profecto praedium istiusmodi nihil .est alvid, quam merces ipsa aliam induta 
speciem : proptereaque coemptus sic opifici fundus tam est iu eius potestate futurus, quam parta labore 
merces. Sed in hoc plane, ut facile intelligitur, rerum dominium vel moventium vel solidarum consistit. 
In eo igitur quod bona privatorum transferre Socialistac. ad commune nituntur, omnium mercenariorum faciunt 
conditionem deteriorem, quippe quos, collocandae mercedis libertate sublata, hoc ipso augendae rei fami­
liaris utilitatumque sibi comparandarum spe et facultate despoliant.

Verum, quod maius est, remedium proponunt cum iustitia aperte pugnans, quia possidere 
res privatim ut suas, ius est homini a natura datum. — Revera hac etiam in re maxime inter hominem
et genus interest animantium ceterarum. Non enim se ipsae regunt belluae, sed reguntur gubernanturque
duplici naturae instinctu : qui tum custodiunt experrectam in eis facultatem agendi, viresque opportune 
evolvunt, tum etiam singulos earum motus exsuscitant »dem et determinant. Altero instinctu ad se 
vitamque tuendam, altero ad conservationem generis ducuntur sui. Utrumque vero commode assequuntur 
carum rerum usu quae adsunt, quaeque praesentes sunt: ncc sane progredi longius possent, quia solo 
sensu moventur rebusque singularibus sensu perceptis. — Longe alia hominis natura. Inest in eo tota 
simul ac perfecta vis naturae animantis, ideoque tributum ex hac parte homini est, certe non minus 
quam generi animantium omni, ut rerum corporearum fruatur bonis. Sed natura animans quantumvis 
cumulate possessa, tantum abest ut naturam circumscribat humanam, ut multo sit humana natura
inferior, et ad parendum huic obediendumque nata. Quod eminet atque excellit nobis, quod homini
tribuit ut homo sit, et a belluis differat genere toto, mens seu ratio est. Et oh hanc caussam quod 
solum hoc animal est rationis particeps, bona homini tribuere necesse est non utenda solum, quod est 
omnium animantium commune, sed stabili perpetuoque iure possidenda, neque ea dumtaxat quae usum 
consumuntur, sed etiam quae, nobis utentibus, permanent.

Quod magis etiam apparet, si hominum in se natura altius spectetur. —  Homo enim cum 
innumerabilia ratione comprehendat, rebusque praesentibus adiungat atque annectat futuras, cumque 
actionum suarum sit ipse dominus, propterea sub lege aeterna, sub potestate omnia providentissime 
gubernantis Dei, se ipse gubernat providentia consilii sui: quamobrem in eius est potestate res eligere 
quas ad consulendum sibi non modo in praesens, sed etiam in reliquum tempus, maxime indicet idoneas. 
Ex quo consequitur, ut in homine esse non modo terrenorum fructuum, sed ipsius terrae dominatum 
oporteat, quia e terrae fetu sibi res suppeditari videt ad futurum tempus necessarias. Habent cuiusque 
hominis necessitates vclut perpetuos reditus, ita ut hodie expletae, in crastinum nova imperent. 
Igitur rem quamdam debet homini natura dedisse stabilem perpetuoque mansuram, unde perennitas 
subsidii cxpectari posset. Atqui istiusmodi perennitatem nulla res praestare, nisi cum ubertatibus suis 
terra potest.

Neque est, cur providentia introducatur reipublicae : est enim homo, quam respublica, senior : 
quocirca ius ille suum ad vitam corpusque tuendum habere natura ante debuit quam civitas ulla 
coisset. — Quod vero terram Deus universo generi hominum utendam, fruendam dederit, id quidem



non ]»otest ullo pacto privatis possessionibus ohesse. Deus enim generi hominum donavisse terram in 
commune dicitur, non quod eius promiscuum apud omnes dominatum voluerit, sed quia partem nullam 
cuique assignavit possidendam, industriae hominum institutisque populorum permissa privatarum posses­
sionum descriptione. — Ceterum utcumque inter privatos distributa, inservire communi omnium utilitati 
terra non cessat, quoniam nemo est mortalium, quin alatur eo, quod agri efferunt. Qui re carent, sup­
plent opera: ita ut vere affirmari possit, universam comparandi victus cultusque rationem in labore
consistere, quem quis vel in fundo insumat suo, vel in arte aliqua operosa, cuius merces tandem non
aliunde, quam a multiplici terrae fetu ducitur, cum coque permutatur.

Qua ex re rursus efficitur, privatas possessiones plane esse secundum naturam. Res enim 
eas, quae ad conservandam vitam rhaximeque ad perficiendam requiruntur, terra quidem cum magna 
largitate fundit, sed fundere ex se sine hominum cultu et curatione non posset. Iamvero cum in parandis 
naturae bonis industriam mentis viresque corporis homo insumat, hoc ipso applicat ad sese eam naturae 
corporeae partem, quam ipse percoluit, in qua vehit formam quandam personae suae impressam reliquit ; 
ut omnino rectum esse oporteat, eam partem ab eo possideri uti suam, nec ullo modo ius ipsius violare 
cuiquam licere.

Horum tam perspicua vis est argumentorum, ut mirabile videatur, dissentire quosdam exole­
tarum opinionum restitutores: qui usum quidem soli, variosque praediorum fructus homini privato con­
cedunt: at possideri ab eo ut domino vel solum, in quo aedificavit, vel praedium quod excoluit, plane 
ius esse negant. Quod cum negant, fraudatum iri partis suo labore rebus hominem, non vident. Ager 
quippe cultoris manu atipie arte subactus habitum longe mutat: e silvestri frugifer, ex infecundo ferax 
efficitur. Quibus autem rebus est melior factus, illae sic solo inhaerent miscenturque penitus, ut maximam 
partem nullo paeto sint separabiles a solo. Atqui id quemquam potiri illoque perfrui, in quo alius desu­
davit, utrumne iustitia patiatur? Quo modo effectae res caussam sequuntur a qua effectae sunt, sic operae 
fructum ad eos ipsos qui operam dederint, rectum est pertinere. Merito igitur universitas generis humani, 
dissentientibus paucorum opinionibus nihil admodum mota, studioseque naturam intuens, in ipsius lege 
naturae fundamentum reperit partitionis bonorum, possessionesque privatas, ut quae cum hominum natura 
pacatoque et tranquillo convictu maxime congruant, omnium saeculorum usu consecravit. —  Leges autem 
civiles, quae, cum insta sunt, virtutem suam ac ipsa naturali lege ducunt, id ius, de quo loquimur, 
confirmant ac vi etiam adhibenda tuentur. — Idem divinarum legum sanxit auctoritas, quae vel appetere 
alienum gravissime vetant. Non concupisces uxorem proxim i tu i: non domum, non agrum, non ancillam, 
non bovem, non asinum, et universa quae illius sunt. ')

lura vero instiusmodi, quae in hominibus insunt singulis, multo validiora intelliguntur esse 
si cum officiis hominum in convictu domestico apta et connexa spectentur. —  In deligendo genere vitae 
non est dubium, quin in potestate sit arbitrioque singulorum alterutrum malle, aut Iesu Christi sectari 
de virginitate consilium, aut maritali se vinclo obligare. Ius coniugi! naturale ac primigenum homini 
adimere, caussamve nuptiarum praecipuam, l)ei auctoritate initio constitutam, quoquo modo circumscribere 
lex hominum nulla potest, ('rescite et multiplicamini.'1) En igitur familia, se» societas domestica, per­
parva illa quidem, sed vera societas, eademque omni civitate antiquior; cui propterea sua quaedam 
iura officiaque esse necesse est, quae minime pendeant a republica. Quod igitur demonstravimus, ius 
dominii personis singularibus natura tributum, id transferri in hominem, qua caput est familiae, oportet : 
inirno tanto ius est illud validius, quanto persona humana in convictu domestico plura complectitur. San­
ctissima naturae lex est, ut victu omnique cultu paterfamilias tueatur, quos ipse procrearit: idemque 
illue a natura ipsa deducitur, ut velit liberis suis, quippe qui paternam referunt et quodam 
modo producunt personam, acquirere' et parare, unde se honeste possint in ancipiti vitae cursu a misera 
fortuna defendere. Id vero efficere non alia ratione potest, nisi fructuosarum possessione rerum, quas 
ad liberos hereditate transmittat. — Quemadmodum civitas, eodem modo familia, ut memoravimus, 
veri nominis societas est, quae potestate propria, hoc est paterna, regitur. Quamobrem, servatis utique

' )  D eifi. v. 21.
*) Gen 1. 28.

finibus quos proxima cius caussa praescripserit, in deligendis adhibendisque rebus incolumitati ac iustae 
libertati suae necessariis, familia quidem paria saltem cum societate civili iura obtinet. Paria saltem 
diximus, quia cum convictus domesticus ct cogitatione sit et re prior, quam civilis coniunetio, priora 
quoque esse magisque naturalia iura cius officiaque consequitur. Quod si cives, si familiae, convictus 
humani societatis,pre participes factae, pro adiumento offensionem, pro tutela deminutionem imis sui in 
republica reperirent, fastidienda citius, quam optanda societas esset.

\  elle igitur ut pervadat civile imperium arbitratu suo usque ad intima domorum, magnus ac 
perniciosus est error. —  Certe si qua forte familia in summa rerum difficultate cousiliique inopia versetur, 
ut inde se ipsa expedire nullo pacto possit, rectum est subveniri publice rebus extremis: sunt enim 
familiae singulae pars quaedam civitatis. Ac pari modo sicubi intra domesticos parietes gravis extiterit 
perturbatio iurium mutuorum, suum cuique ins potestas publica vindicato: ncque enim hoc est ad sc 
rasiere iura civium, sed munire atipie firmare iustà debitaque tutela. Hic tamen consistant liecesse est, 
qui praesint rebus publicis; hos excedere fines natura non patitur. Patria potestas est eiusmodi, ut nec 
extingui, neque absorberi a republica possit, quia idem et commune habet cum ipsa hominum vita 
principium. F ilii sunt aliquid patriti, ct vel ut paternae amplificatio quaedam personae : proprieque loqui 
si volumus, non ipsi per se, sed per communitatem domesticam, in qua generati sunt, civilem ineunt 
ac participant societatem. Atipie hac ipsa de caussa, quod filii sunt naturaliter aliquid patris. . .  . ante­
quam usum liberi arbitrii habeant, continentur sub parentum  cura .3)  Quod igitur Socia/istae, posthabita 
providentia parentum, introducunt providentiam reipublicae, faciunt contra iustitiam naturalem, ac 
domorum compaginem dissolvunt.

Ac praeter injustitiam, nimis etiam apparet qualis esset omnium ordinum commutatio pertur- 
batioque, quam dura et odiosa servitus civium consecutura. Aditus ad invidentiam mutuam, ad obtrecta­
tiones ct discordias patefieret: ademptis ingenio singulorum sollertiaeque stimulis, ipsi divitiarum fontes 
necessario exarescerent : eaque, quam fingunt cogitatione, aequabilitas, aliud revera non esset nisi omnium 
hominum aeque misera atipie ignobilis, nullo discrimine, conditio. — Ex quibus omnibus perspicitur, 
illud Socialismi placitum de possessionibus in commune redigendis omnino repudiari oportere, quia iis 
ipsis, quibus est opitulandum, nocet; naturalibus singulorum iuribus repugnat, officia reipublicae tran- 
quillitatemque communem perturbat. Maneat ergo, cum plebi sublevatio quaeritur, hoc in primis 
haberi fundamenti instar oportere, privatas possessiones inviolate servandas. Quo posito, remedium, 
quod exquiritur, unde petendum sit, explicabimus.

Confidenter ad argumentum aggredimur ac plane i ure Nostro, propterea quod caussa agitur 
ea, cuius exitus probabilis quidem nullus, nisi advocata religione Ecclesiaque, reperietur. Cum vero et 
religionis custodia, et earum rerum, quae in Ecclesiae potestate sunt, penes Nos potissimum dispensatio 
sit, neglexisse officium taciturnitate videremur. — Profecto aliorum quoque operam et contentionem tanta 
haec caussa desiderat; principimi reipublicae intelligimus, dominorum ac locupletium, denique ipsorum, 
pro quibus contentio est, proletariorum: illud tamen sine dubitatione affirmamus, inania conata 
hominum futura, Ecclesia posthabita. Videlicet Ecclesia est, quae promit ex Evangelio doctrinas, quarum 
virtute aut plane componi certamen potest, aut certe fieri, detracta asperitate, mollius : eademque est, 
quae non instruere mentem tantummodo, sed regere vitam et mores singulorum praeceptis suis contendit : 
quae statum ipsum proletariorum ad meliora promovet pluribus utilissime institutis; quae vult atque 
expetit omnium ordinum consilia viresque in id consociari, ut opificum rationibus, quam commodissime 
potest, consulatur: ad eam que rem adhiberi leges ipsas auctoritatemque reipublicae, utique ratione ac 
modo, putat oportere.

Illud itaque statuatur primo loco, ferendam esse conditionem humanam : ima summis paria 
fieri in civili societate 11011 posse. Agitant id quidem Socialistae: sed omnis est contra rerum naturam 
vana contentio. .Sunt enim in hominibus maximae plurimaeque natura dissimilitudines : non omnium paria 
ingenia sunt, non sollertia, non valetudo, non vires; quarum rerum necessarium discrimen sua sponte

s) 8. Thom. II-II. Quiest. x art. XII.



sequitur fortuna dispar. Id que plane ad usus cum privatorum tum communitatis accomodate; indiget 
enim varia ad res gerendas facultate diversisque muneribus vita communis; ad quae fungenda munera 
potissimum impelluntur homines differentia rei cuiusque familiaris. Et, ad corporis laborem quod attinet, 
in ipso statu innocentiae non iners omnino erat liomo futurus : at vero quod ad animi delecta­
tionem tunc libere optavisset voluntas, idem postea in expiationem culpae subire non sine mole­
stiae sensu coegit necessitas. Maledicta terra in opere tuo: in laboribus comedes ex ea cunctis 
diebus vitae tuae. —  Similique modo tinis acerbitatum reliquarum in terris nullus est futurus, quia 
mala peccati consectaria aspera ad tolerandum sunt dura, difficilia: eaque homini usque ad ultimum 
vitae comitari est necesse. Itaque pati et perpeti humanum est, et ut homines experiantur ac tentent 
omnia, istiusmodi incommoda evellere ac humano convictu penitus nulla vi, nulla arte poterunt. 
Siqui id se profiteantur posse, si miserae plebi vitam polliceantur omni dolore molestiaque vacantem, 
et refertam quiete ac perpetuis voluptatibus, nae illi populo imponunt, fraudemque struunt, in 
mala aliquando erupturam maiora praesentibus. Optimum factu res humanas, ut se habent, ita contueri, 
simulque opportunum incommodis levamentum, uti diximus, aliunde petere.

Est illud in caussa, de qua dicimus, capitale malum, opinione fingere alterum ordinem sua 
sponte infensum alteri, quasi locupletes et proletarios ad digladiandum inter se pertinaci duello natura 
comparaverit. Quod adeo a ratione abhorret et a veritate ut contra verissimum sit, quo modo in corpore 
diversa inter se membra conveniunt, unde illud existit temperamentum habitudinis, quam symmetriam 
recte dixeris, eodem modo naturam in civitate praecepisse ut geminae illae classes congruant inter se 
concorditer, sibique convenienter ad aequilibritatem respondeant. Omnino altera alterius indiget; non res 
sine opera, nec sine re potest opera consistere : Concordia gignit pulcritudinem rerum atque
ordinem : contra ex perpetuitate certaminis oriatur necesse est cum agresti immanitate confusio. Nunc vero 
ad dirimendum certamen, ipsasque eius radices amputandas, mira vis est institutorum Christianorum, eaque 
multiplex. —  Ac primum tota disciplina religionis, cuius est interpres et custos Ecclesia, magnopere 
potest locupletes et proletarios componere invicem et coniuugere, scilicet utroque ordine ad officia mutua 
revocando, in primisque ad ea quae a iustitia ducuntur. Quibus ex officiis illa proletarium atque opificem 
attingunt; quod libere et cum aequitate pactum operae sit, id integre et fideliter reddere: non rei 
ullo modo nocere, 11011 personam violare dominorum: in ipsis tuendis rationibus suis abstinere a vi, nec 
seditionem induere unquam : nec commisceri cum hominibus flagitiosis, immodicas spes ct promissa ingentia 
artificiose lactantibus, quod fere habet poenitentiam inutilem ct fortunarum ruinas consequentes. — Ista 
vero ad divites spectant ac dominos: 11011 habendos mancipiorum loco opifices: vereri in eis aequum 
esse dignitatem personae, utique nobilitatam ab eo, character christianus qui dicitur. Quaestuosas artes, 
si naturae ratio, si christiana philosophia audiatur, 11011 pudori homini esse, sed decori, quia vitae susten­
tandae praebent honestam potestatem. Illud vere turpe et inhumanum, abuti hominibus pro rebus ad 
quaestum, nec facere eos pluris, quam quantum nervis polleant viribusque. Similiter praecipitur, religionis 
et bonorum animi haberi rationem in proletariis oportere. Quare dominorum partes esse, efficere ut idoneo 
temporis spatio pietati vacet opifex: 11011 hominem dare obvium lenociniis corruptelarum illecebrisque 
peccandi: ncque ullo pacto a cura domestica parsimoniaeque studio obducere. Item 11011 plus imponere 
operis, quam vires ferre queant, nec id genus, quod cum aetate sexuque dissideat. In maximis autem 
officiis dominorum illud eminet, insta unicuique praebere. Profecto ut mercedis statuatur ex aequitate 
modus, caussae sunt considerandae plures: sed generatila locupletes atque heri meminerint, premere 
emolumenti sui caussa indigentes ac miseros, alienàque ex inopia captare quaestum, 11011 divina, non 
humana iura sinere. Fraudare vero quemquam mercede debita grande piaculum est, quod iras e caelo 
ultrices clamore devocat. Ecce merces operariorum . . .  quae fra u d a ta  est a vobis, cl&mat: et clamor eorum 
in  aures D om ini Sabaoth in tro iv it.2) Postremo religiose cavendum locupletibus ne proletariorum com­
pendiis quiequam noceant nec vi, nec dolo, nec fenebribus artibus: idque co vel magis quod non satis 
illi sunt contra iniurias atque impotentiam muniti, eorumque res, quo exilior, hoc sanctior habenda.

')  Gen. III ., 17.
2) lac . v, 4.



His obtemperatio legibus nonne posset vim caussasque dissidii vel sola restinguere? — Sed 
Ecclesia tamen, Iesu Christo magistro et duce, persequitur maiora: videlicet perfectius quiddam prae­
cipiendo, illuc spectat, ut alterum ordinem vicinitate proxima amieitiaqne alteri coniungat. — Intelligere 
atquc aestimare mortalia ex veritate 11011 possumus, nisi dispexerit animus vitam alteram eamque immor­
talem : qua quidem dempta, continuo forma ac vera notio honesti interiret : immo tota haec rerum univer­
sitas in arcanum abiret nulli hominum investigationi pervium. Igitur, quod naturà ipsa ad inoliente didi­
cimus, idem dogma est christianum, quo ratio et constitutio tota religionis tamquam fundamento principe 
nititur, cum ex hac vita excesserimus, tum vere nos esse victuros. Ncque enim Deus hominem ad haec 
fragilia et caduca, sed ad caelestia atque aeterna generavit, terramque nobis ut exulandi locum, non ut 
sedem habitandi dedit. Divitiis ceterisque rebus, quae appellantur bona, affluas, careas, ad aeternam 
beatitudinem nihil interest: quemadmodum utare, id vero maxime interest. Acerbitates varias, quibus 
vita mortalis fere contexitur, Iesus Christus copiosa redemptione sua nequaquam sustulit, sed in virtutum 
incitamenta, materiamque bene merendi traduxit: ita plane ut nemo mortalium queat praemia sempiterna 
capessere, nisi cruentis Iesu Christi vestigiis ingrediatur. S i sustinebimus, et conregnabimus. *) Laboribus 
ille et cruciatibus sponte susceptis, cruciatuum et laborum mirifice vim delenivit : nec solum exemplo, 
sed gratia sua perpetuaeque mercedis spe proposita, perpessionem dolorum effecit faciliorem : id enim,
quod in praesenti est momentaneum et leve tribulationis nostrae, supra modum in sublimitate aeternum  
plorine pondus operatur in caelis. 2)

Itaque fortunati monentur, non vacuitatem doloris afferre, nec ad felicitatem aevi sempiterni 
quicquam prodesse divitias, sed potius obesse :3) terrori locupletibus esse debere Iesu Christi insuetas 
m inas:4) rationem de usu fortunarum Deo indici severissime aliquando reddendam. De ipsis opibus 
utendis excellens ac maximi momenti doctrina est, quam si philosophia inchoatam, at Ecclesia tradidit 
perfectam plane, eadem que efficit ut non cognitione tantum, sed moribus teneatur. Cuius doctrinae in 
eo est fundamentum positum, quod insta possessio pecuniarum a insto pecuniarum usu distinguitur. 
Bona privatim 'possidere, quod paulo ante vidimus, ius est homini naturale: eoque uti ime, maxime in 
societate vitae, 11011 fas modo est, sed plane necessarium. Licitum  est, quod homo propria possideat. E t  
est etiam necessarium ad humanam vitam .5) At vero si illud quaeratur, qualem esse usum bonorum 
necesse sit, Ecclesia quidem sine ulla dubitatione respondet : quantum ad hoc, non debet homo habere res 
exteriores ut proprias, sed ut communes, ut scilicet de facili aliquis eas communicet in necessitate aliorum.
Unde Apostolus dicit: divitibus huius saeculi praecipe fac ile  tribuere, communicare. °) Nemo certe
opitulari aliis de eo iubetur, quod ad usus pertineat cum suos tum suorum necessarios : immo nec tradere 
aliis quo ipse egeat ad id servandum quod personae conveniat, quodque deceat : nullus enim incon­
venienter vivere debet.7) Sed ubi necessitati satis et decoro datum, officium est de eo quod superat grati­
ficari indigentibus. Quod superest, date eleemosinam.8) Non iustitiae, excepto in rebus extremis, officia 
ista sunt, sed caritatis christianae, quam profecto lege agendo petere ius non est. Sed legibus iudiciisque 
hominum lex antecedit iudiciumque Christi Dei, qui multis modis suadet consuetudinem largiendi ; beatius 
est magis dare, quam accipere:9) et collatam negatamve pauperibus beneficentiam perinde est ac sibi 
collatam negatamve indicaturus. Quamdiu fecistis uni ex his fra tr ib u s meis minimis, m ihi fecistis. '») —  
Quarum rerum haec summa est ; quicumque maiorem copiam bonorum Dei munere accepit, sive corporis 
et externa sint, sive animi, ob liane caussam accepisse, ut ad perfectionem sui pariterque, velut minister

providentiae divinae, ad utilitates adhibeat ceterorum. Habens ergo talentum , curet omnino ne taceat : 
habens rerum affluentiam, vigilet ne a misericordiae largitate torpescat: habens artem qua regitur, magno­
pere studeat ut usum atque utilitatem illius cum proxim o partia tur. ’)

Bonis autem fortunae qui careant, ii ab Ecclesia perdocentur, non probro haberi, Deo ìndice, 
paupertatem, nec eo pudendum, quod victus labore quaeratur. Idque confirmavit re et facto Christus 
Dominus, qui pro salute hominum egenus fa c tu s  est, cum esset dives:*) cumque esset filius Dei ac Deus 
ipsemet, videri tamen ac putari fabri filius voluit : quin etiam magnam vitae partem in opere fabrili 
consumere non recusavit. Könne hic est faber, filiu s  M ariae?3) Huius divinitatem exempli intuentibus 
ca facilius intelliguntur : veram hominis dignitatem atque excellentiam in morihus esse, hoc est in virtute, 
positam : virtutem vero commune mortalibus patrimonium, imis et summis, divitibus et proletariis aeque 
parabile : nec aliud quippiam quam virtutes et merita, in quocumque reperiantur, mercedem beatitudinis 
aeternae sequuturam. Immo vero in calamitosorum genus propensior Dei ipsius videtur voluntas : beatos 
enim Icsus Christus nuncupat pauperes :4) invitat peramanter ad se, solatii caussa, quicumque in labore 
sint ac luctu:®) infimos et iniuria vexatos complectitur caritate praecipua. Quarum cognitione rorum facile 
in fortunatis deprimitur tumens animus, in aerumnosis demissus extollitur : alteri ad facilitatem, alteri 
ad modestiam flectuntur. Sic cupitum superbiae intervallum efficitur brevius, nec difficulter impetrabitur 
ut ordinis utriusque, iunctis amice dextris, copulentur voluntates.

Quos tamen, si ehristianis praeceptis paruerint, parum est amicitia, amor etiam fraternus 
inter se conjugabit. Sentient enim et intelligent, omnes plane homines a communi parente Deo pro­
creatos : omnes ad eumdem finem bonorum tendere, qui Deus est ipse, qui afficere beatitudine perfecta 
atque absoluta et homines et Angelos unus potest : singulos item pariter esse lesu Christi beneficio 
redemptos et in dignitatem filiorum Dei vindicatos, ut plane necessitudine fraterna cum inter se tum 
etiam cum Christo Domino, primogenito iu multis fra tribus, contineantur. Item naturae bona, munera 
gratiae divinae pertinere communiter et promiscue ad genus hominum universum, nec quemquam, nisi 
indignum, bonorum caelestium fieri exheredem. S i autem filii, et heredes.* heredes qualem Dei, coheredes 
autem Christi. 6)

Talis est forma officiorum ac iurium, quam christiana philosophia profitetur. Nonne quieturum 
perbrevi tempore certamen omne videatur, ubi illa in civili convictu valeret?

Denique nec satis habet Ecclesia viam inveniendae curationis ostendere, sed admovet sua 
manu medicinam. Nam tota in eo est ut ad disciplinam doctrinainque suam excolat homines atque 
instituat : cuius doctrinae saluberrimos rivos, Episcoporum et Cleri opera, quam latissime potest, curat 
deducendos. Deinde pervadere in animos nititur flectercque voluntates, ut divinorum disciplina praecep­
torum regi se gubenarique patiantur. Atque in hac parte, quae princeps est ac permagni momenti, quia 
summa utilitatum caussaque tota in ipsa consistit, Ecclesia quidem una potest maxime. Quibus enim 
instrumentis ad permovendos animos utitur, ea sibi hanc ipsam oh caussam tradita a lesu Christo sunt, 
virtutemque habent divinitus insitam, lstiusmodi instrumenta sola sunt, quae cordis attingere penetrales 
sinus apte queant, hominemque adducere ut obedientem se praebeat officio, motus animi appetentis 
regat, Deum et proximos caritate diligat singulari ac summa, omniaque animose perrumpat, quae virtutis 
impediunt cursum. — Satis est in hoc genere exempla veterum paulisper cogitatione repetere. Res et 
facta commemoramus, quae dubitationem nullam habent : scilicet civilem hominum communitatem funditus 
esse institutis ehristianis renovatam : lmiusce virtute renovationis ad meliora promotum genus humanum, 
immo revocatum ab interitu ad vitam, auctumque perfectione tanta, ut nec extiterit ulla antea, nec sit 
in omnes consequentes aetates futura maior. Denique lesimi Christum horum esse beneficiorum principium

eumdem et finem : ut ab eo profecta, sic ad eum omnia referenda. Nimirum accepta Evangeli! luce, cum 
incarnationis Verbi liominumque redemptionis grande mysterium orbis terrarum didicisset, vita Iesu Christi 
Dei et hominis pervasit civitates, eiusque fide et praeceptis et legibus totas imbuit. Quare si societati 
generis humani medendum est. revocatio vitae institutorumque Christianorum sola medebitur. De socie­
tatibus enim dilabentibus illud rectissime praecipitur, revocari ad origines suas, cum restitui volunt, 
oportere. Haec enim omnium consociationum perfectio est, de eo laborare idque assequi, cuius gratia 
institutae sunt : ita ut motus actusque sociales eadem caussa pariat, quae peperit societatem. Quamobrem 
declinare ab instituto, corruptio est: ad institutum redire, sanatio. Verissimeque id quemadmodum de 
toto reipublicae corpore, eodem modo de illo ordine civium dicimus, qui vitam sustentant opere, quae 
est longe maxima multitudo.

Nec tamen putandum, in colendis animis totas esse Ecclesiae curas ita defixas, ut ea negligat 
quae ad vitam pertinent mortalem ac terrenam. —  De proletariis nominatila vult et contendit ut emer­
gant e miserrimo statu fortunamque meliorem adipiscantur. Atque in id confert hoc ipso operam non 
mediocrem, quod vocat et instituit homines ad virtutem. Mores enim Christiani, ubi serventur integri, 
partem aliquam prosperitatis sua sponte paviunt rebus externis, quia conciliant principium ac fontem 
omnium bonorum Deum: coercent geminas vitae pestes, quae nimium saepe hominem efficiunt in ipsa 
opuni abundantia miserum, rerum appetentiam nimiam et voluptatum sitim : 2) contenti denique cultu
victuque frugi vectigal parsimonia supplent, procul a vitiis, quae non modo exiguas pecunias, sed
maximas etiam copias exhauriunt, et lauta patrimonia dissipant. Sed praeterea, ut bene habeant pro­
letarii, recta providet, instituendis fovendisque rebus, quas ad sublevandam eorum inopiam intclligat con­
ducibiles. Quin in hoc etiam genere beneficiorum ita semper excclluit, ut ab ipsis inimicis praedicatione 
efferatur. Ea vis erat apud vetustissimos christianos caritatis mutuae, ut persaepe sua se re privarent, 

, caussa, divitiores : quamobrem neque. . . .  quisquam egens erat inter illos.3) Diaconis, in id nomi­
natimi ordine instituto, datum ah Apostolis negotium, ut quotidianae beneficentiae exercerent munia : ac 
Paulus Apostolus, etsi sollicitudine districtus omnium Ecclesiarum, nihilominus dare se in laboriosa 
itinera non dubitavit, quo ad tenuiores christianos stipem praesens afferret. Cuius generis pecunias, a 
christianis in unoquoque conventu ultro collatas, deposita pietatis nuncupat Tertullianus, quod scilicet 
insumerentur egenis alendis humandisque, et pueris ac puellis re ac parentibus destitutis, inque dome­
sticis senibus, item nau frag is.4) — Hinc sensim illud extitit patrimonium, quod religiosa cura tamquam 
rem familiarem indigentium Ecclesia custodivit. Immo vero subsidia miserae plebi, remissa rogandi 
verecundia, comparavit. Nam et locupletium et indigentium communis parens, excitata ubique ad ex­
cellentem magnitudinem caritate, collegia condidit sodalium religiosorum, aliaque utiliter permulta instituit, 
quibus opem ferentibus, genus miseriarum prope nullum esset, quod solatio careret. Hodie quidem 
multi, quod eodem modo fecere olim ethnici, ad arguendam transgrediuntur Ecclesiam huius etiam tam 
egregiae caritatis : cuius in locum subrogare visum est constitutam legibus publicis beneficientiam. Sed 
quae christianam caritatem suppleant, lotam se ad alienas porrigentem utilitates, artes humanae nullae 
reperientur. Ecclesiae solius est illa virtus, quia nisi a sacratissimo Iesu Christi corde ducitur, nulla
est uspiam : vagatur autem a Christo longius quicumque ab Ecclesia discesserit.

At vero non potest esse dubium quin, ad id quod est propositum, ea quoque, quae in hominum 
potestate sunt, adiumenta requirantur. Omnino omnes, ad quos caussa pertinet, eodem intendant idemque 
laborent pro rata parte necesse est. Quod habet quamdam cum moderatrice mundi providentia simili­
tudinem : fere enim videmus rerum exitus a quibus caussis pedent, ex earum omnium conspiratione 
procedere.

Iamvero quota pars remedii a republica expectanda sit, praestat exquirere. —  Rempublicam 
hoc loco intelligimus non quali populus utitur unus vel alter, sed qualem et vult recta ratio naturae 
congruens, et probant divinae documenta sapientiae, quae Nos ipsi nominatim in litteris Encyelicis de

civitatum constitutione Christiana explicavimus. Itaque per quos civitas regitur, primum conferre operam 
generatóri atipie universe debent tota ratione legum atipie institutorum, scilicet efticicndo, ut ex ipsa 
conformatione atque administratione reipublicae ultro prosperitas tam communitatis quam privatorum 
efflorescat. Id est enim civilis prudentiae munus, propriumque eorum, qui praesunt, officium. Nunc vero 
illa maxime efficiunt prosperas civitates, morum probitas, recte atque ordine constitutae familiae, 
custodia religionis ac justitiae, onerum publicorum cum moderata irrogatio, tum aequa partitio, incre­
menta artium et mercaturae, florens agrorum cultura, et si qua sunt alia generis eiusdem, quae quo 
maiore studio provehuntur, eo melius sunt victuri cives et beatius. — Harum igitur virtute rerum in 
potestate rectorum civitatis est, ut ceteris prodesse ordinibus, sic et proletariorum conditionem i uva re 
plurimum : idque iure suo optimo ncque ulla cum importunitatis suspicione : debet enim respublica ex 
lege muneris sui in commune consulere. Quo autem commodorum copia provenerit ex hac generali 
providentia maior, eo minus oportebit, alias ad opificum salutem experiri vias.

Sed illud praeterea considerandum, quod rem altius attingit, unam civitatis esse rationem, 
communem summorum atque infimorum. Sunt nimirum proletarii pari i ure cum locupletibus natura cives, 
hoc est partes verae vitamque viventes, unde constat, intcriectis familiis, corpus reipublicae : ut ne 
illud adi ungatur, in omni urbe eos esse numero longe maximo. Cum igitur illud sit perabsurdum, parti 
civium consulere, partem negligere, consequitur, in salute commodisque ordinis proletariorum tuendis 
curas debitas collocari publice oportere : ni fiat, violatum iri justitiam, suum cuique tribuere praecipientem. 
Qua de re sapienter 8. Thomas : sicut pars et totam quodammodo sunt idem, ita id, quod est totiusr 
quodammodo est p a r tis .2) Proinde in officiis non paucis ncque levibus populo bene consulentium principimi, 
illud in primis eminet ut unumquemque civium ordinem aequabiliter tueantur, ea nimirum, quae distri­
butiva appellatur, institi:! inviolate servanda.

Quamvis autem cives universos, nemine excepto, conferre aliquid in summan bonorum com­
munium neeesse sit, quorum aliqua pars virilis sponte recidit in singulos, tamen idem et ex aequo 
conferre nequaquam possunt. Qualescumque sint in imperii generibus vicissitudines, perpetua futura sunt 
ea in civium statu discrimina, sine quibus nec esse, nec cogitari societas ulla possct. Omnino neeesse 
est quosdam reperir!, qui se reipublicae dedant qui leges condant, quis ius dicant, denique quorum con­
silio atque auctoritate negotia urbana, res bellicae administrentur. Quorum virorum priores esse partes, 
eosque habendos in omni populo primarios, nemo non videt, propterea quod communi bono dant operam 
proxime atque excellenti ratione. Contra vero qui in arte aliqua exercentur, non efi, qua illi, ratione 
nec iisdem muneribus prosunt civitati : sed tamen plurimum et ipsi, quamquam minus directe, utilitati 
publicae inserviunt. Sane sociale bonum cum debeat esse eiusmodi, ut homines eius fiant adeptione 
meliores, est profecto in virtute praecipuo collocandum. Nihilominus ad bene constitutam civitatem sup­
peditatio quoque pertinet bonorum corporis atque externorum, quorum usus est necessarius ad actum vir­
tu tis .3) Iamvero his paviendis bonis est proletariorum maxime efficax ac necessarius labor, sive in agris 
artem atipie manum, sive in officinis exerceant. Immo eorum in hoc genere vis est atque efficientia 
tanta, ut illud verissimum sit, non aliunde quam cx opificum labore gigni divitias civitatum. Iubet 
igitur aequitas, curam de proletario publice geri, ut ex eo, quod in communem affert utilitatem, per­
cipiat ipse aliquid, ut tectus, ut vestitus, ut salvus vitam tolerare minus aegere possit. I'nile consequitur, 
favendum rebus omnibus esse quae conditioni opificum quoquo modo videantur profuturae. Quae cura 
tantum abest ut noceat cuiquam, ut potius profutura sit universis, quia non esse omnibus modis eos 
miseros, a quibus tam necessaria bona proficiscuntur, prorsus interest reipublicae.

Non civem, ut diximus, non familiam absorberi a republica rectum est: suam utrique facul­
tatem agendi cum libertate permittere aequum est, quantum incolumi bono communi et sine cuiusquam 
iniura potest. Nihilominus cis, qui imperant, videndum ut communitatem eiusque partes tueantur. Com­
munitatem quidem, quippe quam summae potestati conservandam natura commisit usque eo, ut publicae 
custodia salutis non modo suprema lex sed tota caussa sit ratioque principatus : partes vero, quia pro

curationem reiqublicae non ad utilitatem eorum, quibus commissa est, sed ad eorum, qui commissi sunt, 
natura pertinere, philosophia pariter et fides Christiana consentiunt. Cumque imperandi facultas proficis­
catur a Deo, eiusque sit communicatio quaedam summi principatus, gerenda ad exemplar est potestatis 
divinae, non minus rebus singulis quam universis cura paterna consulentis. Si quid igitur detrimenti 
allatum sit aut impendeat rebus communibus, aut singulorum ordinum rationibus, quod sanari aut pro­
hiberi alia ratione non possit, obviam iri auctoritate publica nccesse est. —  Atqui interest salutis cum 
publicae, tum privatae pacatas esse res et compositas : item dirigi ad Dei iussa naturaeque principia 
omnem convictus domestici disciplinam : observari et coli religionem : florere privatim ac publice mores 
integros : sanctam retineri iustitiam, ncc alteros ab alteris impune violari : validos adolescere cives, 
juvandae tutandacque, si res postulet, civitati idoneos. Quamobrem si quando fiat, ut quippiam turbarum 
impendeat ob secessionem opificum, aut intermissas ex composito operas : ut naturalia familiae nexa 
apud proletarios relaxentur : ut religio in opificibus violetur non satis impertiendo commodi ad officia pie­
tatis : si periculum in officinis integritati morum ingruat a sexu promiscuo, aliisve perniciosis invitamentis 
peccandi : aut opificum ordinem herilis ordo iniquis premat oneribus, vel alienis a persona ac dignitate 
humana conditionibus affligat : si valetudini noceatur opere immodico, nec ad sexum aetatemve accommodato, 
his in caussis plane adhibenda, certos intra fines, vis et auctoritas legum. Quos fines eadem, quae legum 
poscit opem, caussa determinat: videlicet non plura suscipienda legibus, ncc ultra progrediendum, quam 
incommodorum sanatio, vel periculi depulsio requirat.

lura quidem, in quocumque sint, sancte servanda sunt : atque ut suum singuli teneant, debet 
potestas publica providere, propulsandis atque ulciscendis iniuriis. Nisi quod in ipsis protegendis pri­
vatorum iuribus, praecipue est infimorum atque inopum habenda ratio. Siquidem natio divitum, suis 
septa praesidiis, minus eget tutela publica : miserum vulgus, nullis opibus suis tutum, in patrocinio rei- 
publicae maxime nititur. Quocirca mercenarios, cum in multitudine egena numerentur, debet cura pro- 
videntiaquc singulari complecti respublica.

Sed quaedem maioris momenti praestat nominarim perstringere. — Caput autem est, imperio 
ac munimento legum tutari privatas possessiones oportere. Potissimumque, in tanto iam cupiditatum 
ardore, continenda in officio plebs: nam si ad meliora contendere concessum est non repugnante iustitia, 
at alteri, quod suum est, detrahere, ac per speciem absurdae cuiusdam aequabilitatis in fortunas alienas 
involare, iustitia vetat, nec ipsa communis utilitatis ratio sinit. Utique pars opificum longe maxima 
res meliores honesto labore comparare sine cuiusquam iniuria malunt: verumtamen non pauci numerantur 
pravis imbuti opinionibus rerumque novarum cupidi, qui id agunt omni ratione ut turbas moveant, ac 
ceteros ad vim impellant. Intersit igitur reipublicae auctoritas, iniectoque concitatoribus freno, ah opificum 
moribus corruptrices artes, a legitimis dominis periculum rapinarum coerceat.

Longinquior vel operosior labos, atque opinatio curtae mercedis caussam non raro dant 
artificibus quamobrem opere se solvant ex composito, otioque dedant voluntario. Cui quidem incommodo 
usitato et gravi medendum publice, quia genus istud cessationis non heros dumtaxat, atque opifices ipsos 
afficit damno, sed mercaturis obest reique publicae utilitatibus : cumque haud procul esse a vi turbisque 
soleat, saepenumero tranquillitatem publicam in discrimen adducit. Qua in re illud magis efficax ac 
salubre, antevertere auctoritate legum, malumque ne erumpere possit prohibere, amotis mature caussis 
unde dominorum atque operariorum conflictus videatur extiturus.

Similique modo plura sunt in opifice, praesidio munienda reipublicae : ac primum animi bona. 
Siquidem vita mortalis quantumvis bona et optabilis, non ipsa tamen illud est ultimum, ad quod nati 
sumus : sed via tantummodo atque instrumentum ad animi vitam perspicientia veri et amore boni com­
plendam. Animus est, qui expressam gerit imaginem, similitudinemque divinam, et in quo principatus 
ille residet, per quem dominari iussus est homo in inferiores naturas, atque efficere utilitati suae 
terras omnes et maria parentia. Replete terram et subi icite eam: et dom inam ini piscibus maris et 
volatilibus caeli et universis animantibus, quae moventur super terram. ') Sunt omnes homines hac in rc 
pares, nec quippiam est quod inter divites atque inopes, inter dominos et famulos inter principes pri-

vatosque differat : nam idem dominus omnium. ') Nemini licet hominis dignitatem, de qua Deus ipse 
disponit cum magna reverentia, impune violare, ncque ad eam perfectionem impedire cursum, quae sit 
vitae in caelis sempiternae consentanea. Quin etiam in hoc genere tractari se non convenienter naturae 
suae, animique servitutem servire velle, ne sua quidem sponte homo potest : ncque enim de iuribus 
agitur, de quibus sit integrum homini verum de officiis adversus Deum, quae necesse est sancte servari. 
—  Hinc consequitur requies operum et laborum per festos dies necessaria. Id tamen nemo intelligat 
de maiore quadam inertis otii usura, multoque minus de cessatione, qualem multi expetunt, fautrice 
vitiorum et od effusiones pecuniarum adiutricc, sed omnino de requiete operum per religionem consecrata. 
Coniuncta cum religione quies sevocat hominem a laboribus negotiisque vitae quotidianae ut ad cogitanda 
revocet bona caelestia, tribuendumque cultum numini aeterno i ustum ac debitum. Haec maxime natura 
atque haec caussa quietis est in dies festos capiendae: quod Deus et in Testamento veteri praecipua 
lege sanxit : memento ut diem sabbati sanctifices ; a ) et facto ipse suo docuit, arcana requiete, statini 
posteaquam fabricatus hominem erat, sumpta : requievit die septimo ab universo opere quod pa trara t. 3)

Quod ad tutelam bonorum corporis et externorum, primum omnium eripere miseros opifices 
c saevitia oportet hominum cupidorum, personis pro rebus ad quaestum intemperanter abutendum. Sci­
licet tantum exigi operis, ut hebescat animus labore nimio, unàque corpus defatigationi succumbat, non 
iustitia, non humanitas patitur. In homine, sicut omnis natura sua, ita et vis efficiens certis est circum­
scripta finibus, extra quos egredi non potest. Acuitur illa quidem exercitatione atque usu, sed hac tamen 
lege ut agere intermittat identidem et acquiescat. De quotidiano igitur opere videndum ne in plures 
extrahatur horas, quam vires sinant. Intervalla vero quiescendi quanta esse oporteat, ex vario genere 
operis, ex adiunctis temporum et locorum, ex ipsa opificum valetudine indicandum. Quorum est opus 
lapidem e terra excindere, aut ferrum, aes, aliaquc id genus effodere penitus abdita, eorum labor, quia 
inulto maior est idemque valetudini gravis, cum brevitate temporis est compensandus. Anni quoque dis­
picienda tempora : quia non raro idem operae genus alio tempore facile est ad tolerandum, alio aut tole­
rari nulla ratione potest, aut sine summa difficultate non potest. —  Denique quod facere enitique vir 
adulta aetate beneque validus potest, id a femina puerove non est aequum postulare. Immo de pueris 
valde cavendum, ne prius officina capiat, quam corpus, ingenium, animum satis firmaverit actas. Erum­
pentes enim in pueritia vires, vel ut herbeseentem viriditatem, agitatio praecox elidit: qua ex re omnis 
est institutio puerilis interitura. Sic certa quaedam artificia minus apte conveniunt in feminas ad opera 
domestica natas : quae quidem opera et tuentur magnopere in muliebri genere decus, et liberorum insti­
tutioni prosperitati,pie familiae natura respondent. Universe autem statuatur, tantum esse opificibus tri­
buendum otii, quantum cum viribus compensetur labore consumptis; quia detritas usu vires debet cessatio 
restituere. In omni obligatione, quae dominis atque artificibus invicem contrahatur, haec semper aut 
adseripta aut tacita conditio inest. utrique generi quiescendi ut cautum sit : ncque enim honestum esset 
convenire secus, quia nec postulare cuiquam fas est nec spondere neglectum officiorum, quae vel Deo 
vel sibimetipsi hominem obstringunt.

Rem hoc loco attingimus sat magni momenti : quae recte intelligatur necesse est. in alter­
utram partem ne peccetur. Videlicet salarii difinitur libero consensu modus : itaque dominus rei, pacta 
mercede persoluta, liberavisse fidem, nec ultra debere quidquam videatur. Tunc solum fieri iniuste, si 
vel pretium dominus solidum, vel obligatas artifex operas reddere totas recusaret: his caussis rectum 
esse potestatem politicam intercedere, ut suum cuique ius incolume sit, sed praeterea nullis. —  Cui 
argumentationi aequus rerum index non facile, ncque in totum assentiatur, quia non est absoluta omnibus 
partibus : momentum quoddam rationis abest maximi ponderis. Hoc est enim operari, exercere se rerum 
comparandarum caussa, quae sint ad varios vitae usus, potisimumque ad tuitionem sui necessariae. In 
sudore vultus tui vesceris pane . 4) Itaque duas vellit notas habet in homine labor natura insitas, nimirum

ut personalia sit, quia vis agens adhaeret personae, atque eius omnino est propria, a quo exercetur, et 
cuius est utilitati nata : deinde ut sit necessarius, ob liane caussam, quod fructus laborum est homini opus 
ad vitam tuendam : vitam autem tueri ipsa rerum, cui maxime parendum, natura iubet. Iamvero si ex 
ea dumtaxat parte spectetur quod personalis est, non est dubium quin integrum opifici sit pactae mercedis 
angustius finere modum : quemadmodum enim operas dat ille voluntate, sic et operarum mercede vel 
tenui vel plane nulla contentus esse voluntate potest. Sed longe aliter indicandum si cum ratione per­
sonal itat is ratio coniungitur necessitatis, cogitatione quidem non re ab illa separabilis. Reapse manere in 
vita, commune singulis officium est, cui scelus est deesse. Il ine ins reperiendarum rerum, quibus vita 
sustentatur, necessario nascitur : quarum rerum facultatem infimo cuique non nisi quaesita labore merces 
suppeditat. Esto igitur, ut opifex atipie herus libere in idem placitum, ac nominatila in salarii modum 
consentiant : subest tamen semper aliquid ex iustitia naturali, idque libera paciscentium voluntate maius 
et antiquius, scilicet alendo opifici, frugi quidem et bene morato, haud imparem esse mercedem oportere. 
Quod si necessitate opifex coactus, aut mali peioris metu permotus duriorem conditionem accipiat, quae, 
etiamsi nolit, accipienda sit, quod a domino vel a redemptore operum imponitur, istud quidem est subire 
vim, cui iustitia reclamat. —  Verumtamen in bis similibusque caussis, quales illae sunt in unoquoque 
genere artificii quota sit elaborandum hora, quibus praesidiis valetudini maxime in officinis cavendum, 
ne magistratus inferat sese importunius, praesertim cum adiuncta tam varia sint rerum, temporum, locorum, 
satius erit eas res indicio reservare collegiorum, de quibus infra dicturi sumus, aut aliam inire viam, 
qua rationes mercenariorum, uti par est, salvae sint, accedente, si res postulaverit, tutela praesidio- 
que reipublicae.

Mercedem si ferat opifex satis amplam ut ea se uxoremque et liberos tueri commodum 
queat, facile studebit parsimoniae, si sapit, efitieietque, quod ipsa videtur natura monere, ut detractis 
sumptibus, aliquid etiam redundet, quo sibi liceat ad modicum censum pervenire. Ncque enim efficaci 
ratione dirimi caussam, de qua agitur, posse vidimus, nisi hoc sumpto et constituto, ins privatorum 
bonorum sanctum esse oportere. Quamobrem favere huic i uri leges debent, et, quoad potest, providere 
ut quamplurimi ex multitudine rem habere malint. Quo facto, praeclarae utilitates consecuturae sunt : 
ac primum certe aequior partitio bonorum. Vis enim commutationum civilium in duas civium classes 
divisit urbes, immenso inter utramque discrimine iuteriecto. Ex una parte factio praepotens, quia prae­
dives : quae cum operum et mercaturae universum genus sola potiatur, facultatem omnem copiarum 
effectricem ad sua commoda ac rationes trabit, atque in ipsa administratione reipublicae 11011 parum 
potest. Ex altera inops atque infirma multitudo, exulcerato animo et ad turbas semper parato. Iamvero 
si plebis excitetur industria in spem adipiscendi quippiam, quod solo contineatur, sensim fiet ut alter 
ordo evadat finitimus alteri, sublato inter summas divitias summamque egestatem discrimine. — Prae­
terea rerum, quas terra gignit, maior est abundantia futura. Homines enim, cum se elaborare sciunt in 
suo, alacritatem adhibent studiumque longe maius : immo prorsus adamare terram instituunt sua manu 
percultam, unde non alimenta tantum, sed etiam quamdam copiam et sibi et suis expeetant. Ista volun­
tatis alacritas, nemo 11011 videt quam valde conferat ad ubertatem fructuum augendasque divitias civi­
tatis. —  Ex quo illud tertio loco manabit commodi, ut qua in civitate homines editi susceptique in lucem 
sint, ad eam facile retineantur : ncque enim patriam cum externa regione commutarent, si vitae degendae 
tolerabilem daret patria facultatem. N011 tamen ad haec commoda perveniri nisi ea conditione potest, ut 
privatus census ne exhauriatur immanitate tributorum et vectigalium. Ius enim possidendi privatim bona 
cum non sit lege hominum sed natura datum, 11011 ipsum abolere, sed tantummodo ipsius usum temperare 
et cum communi bono componere auctoritas publica potest. Faciat igitur iniuste atque inhumane, si de 
bonis privatorum plus aequo, tributorum nomine, detraxerit.

Postremo domini ipsipue opifices multum hac in caussa possunt, iis videlicet institutis, quorum 
ope et opportune subveniatur indigentibus, et ordo alter propius accedat ad alterum. Numeranda in hoc 
genere sodalitia ad suppetias mutuo ferendas : res varias, privatorum providentia constitutas, ad cavendum 
opifici, itemque orbitati uxoris et liberorum, si quid subitum ingruat, si debilitas efflixerit, si quid huma­
nitus accidat : instituti patronatus pueris, puellis adolescentibus natuque maioribus tutandis. Sed principem

locum obtinent sodalitia artificum, quorum complexu fere cetera continentur. Fabrum corporatorum apud 
maiores nostros diu bene facta constitere. Revera non modo utilitates praeclaras artificibus sed artibus 
ipsis, quod perplura monumenta testantur, decus atque incrementum peperere. Eruditiore nunc aetate, 
moribus novis, auctis etiam rebus quas vita quotidiana desiderat, profecto sodalitia opificum flecti ad 
praesentem usum nccesse est. X ulgo coiri eius generis societates, sive totas ex opificibus conflatas, 
sive ex utroque ordine mixtas, gratum est: optandum vero ut numero et actuosa virtute crescant. Etsi 
vero de iis non semel verba fecimus, placet tamen hoc loco ostendere, eas esse valde opportunas, et 
iure suo coalescere : item qua illas disciplina uti, et quid agere oporteat.

Virium suarum explorata exiguitas impellit hominem atque hortatur, ut opem sibi alienam  
i elit adiungere. Sacrarum litterarum est illa sententia: melius est <luos esse situiti, (putui un u m :  
habent enim emolumentum societati suae. S i unus ceciderit, ab altero fu lc ie tur. J ae soli.' quia cum ceci­
derit, non habet sublevantem se .1) Atque illa quoque : fra te r , qui adiuvatur a fra tre , quasi civitas f ir m a .')  
Hac homo propensione naturali sicut ad conjunctionem ducitur congregationemque civilem, sic et alias 
cum civibus inire societates expetit, exiguas illas quidem nee perfectas, sed societates tamen. Inter lias 
et magnam illam societatem oh differentes caussas proximas interest plurimum. Finis enim societati 
civili propositus pertinet ad universos, quoniam communi continetur bono: cuius omnes et singulos pro 
portione compotes esse ius est. Quare appellatur publica quia per eam homines sibi invicem communicant 
in  unci republtca constituenda.3) Contra vero, quae in eius velut sinu iunguntur societates, privatae 
habentur et sunt, quia videlicet illud, quo proxime spectant, privata utilitas est, ad solos pertinens 
consociatos. Privata autem societas est, quae ad aliquod ner/otium priva tum  exercentium coniungitur, sicut 
quod duo vel tres societatem ineunt, ut sim ul negotientur.*) Nunc vero quamquam societates privatae 
existunt in civitate, ei usque sunt velut partes totidem, tamen universe ac per se non est in potestate 
icipublicae ne existant prohibere. Privatas enim societates inire concessum est homini i ure naturae : est 
autem ad praesidium iuris naturalis instituta civitas, non ad interitum: eaque si civium coctus sociari 
vetuerit, plane secum pugnantia agat, propterea quod tam ipsa quam coetus privati uno hoc e principio 
nascuntur, quod homines sunt natura congregabiles. — Incidunt aliquando tempora cum ei generi com­
munitatum rectum sit leges obsistere : scilicet si quidquam ex instituto persequantur, quod cum pro­
bitate, cum iustitia, cum rcipublicae salute aperte dissideat. Quibus in caussis iure quidem potestas 
publica, quo minus illae coalescant, impediet : iure etiam dissolvet coalitas : summam tamen adhibeat 
cautionem nccesse est, ne ima civium migrare videatur, neu quidquam per speciem utilitatis publicae 
statuat, quod ratio 11011 probet. Eatenus enim obtemperandum legibus, quoad cum recta ratione adeoque 
cum lege Dei sempiterna consentiant.5)

Sodalitates varias hic reputamus animo et collegia et ordines religiosos, quos Ecclesiae 
auctoritas et pia Christianorum voluntas genuerant : quanta vero cum salute gentis humanae, usque ad 
nostram memoriam historia loquitur. Societates eiusmodi, si ratio sola diiudicet, cum initae honesta caussa 
sint iure naturali initas apparet fuisse. Qua vero parte religionem attingunt, sola est Ecclesia cui iuste 
parcant. Non igitur in eas quiequam sibi arrogare, iuris, nec earum ad se traducere administratiinem  
recte possunt qui praesint civitati: eas potius officium est reipublice vereri, conservare, et, ubi res 
postulaverint iniurià prohibere. Quod tamen longe aliter fieri hoc praesertim tempore vidimus. Multis 
locis communitates huius generis respublica violavit, ac multiplici quidem iniuria : cum et civilium legum 
nexo devinxerit, et legitimo iure personae moralis exuerit, et fortunis suis despoliarit. Quibus in fortunis 
suum habebat Ecclesia ius, suum singuli sodales, item qui eas certae cuidam caussae addixerant, et

' )  E cc l. IV , 0 — 12.
8) l ’rov. X V III , 19.

3) 8 . T om . Contra im pugnantes D e i cultum et religionem , cap. II.

6) Leqc hum ana in tantum  habet rationem  legis , in  quantum est secundum  rationem  rectam , et secundum  hoc 

m anifestum  est quod a lege aeterna deriva tur. In  quantum vero a  ratione reced it, sic d icitu r lex in iqua, et sic non habet 
rationem  legis, sed  m agis vio len tiae cuiusdam . (S. T liom . Sum m . T lieo l. I — II, Q u aes t. X III , a. III).

quorum essent commodo ac solatio addictae. Quamobrem temperare animo non possumus quin spolia­
tiones eiusmodi tam iniustas ac perniciosas conqueramur, eo vel magis quod societatibus catholicorum 
virorum, pacatis iis quidem et in omnes partes utilibus, iter praecludi videmus, quo tempore edicitur, 
utique coire in societatem per leges licere : eaque facultas large revera hominibus permittitur consilia 
agitantibus religioni simul ac re i publicae perniciosa .

Profecto consociationum diversissimarum, maxime ex opificibus, longe nunc maior, quam 
alias frequentia. Plures unde ortum ducant, quid velint, qua grassentur via, non est huius loci quaerere. 
Opinio tamen est, multis confirmata rebus, piacesse ut plurimum occultiores auctores, eosdemque disci­
plinam adhibere non chri stiano nomini, non saluti civitatum consentaneam : occupata que efficiendorum 
operum universitate, id agere ut qui secum consociari recusarint, luere poenas egestate cogantur. —  
Hoc rerum statu, alterutrum malint artifices Christiani oportet, aut nomen collegiis dare, unde periculum 
religioni extimescendum : aut sua inter se sodalitia condere, viresque hoc pacto coniungere, quo se 
animose queant ab illa iniusta ac 11011 ferenda oppressione redimere. Omnino optari hoc alterum nccesse 
esse, quam potest dubitationem apud eos habere, qui nolint summum hominis bonum in praesentissimum 
discrimen coni icere ?

Valde quidem laudandi complures ex nostris, qui probe perspecto quid a se tempora postulent, 
experiuntur ac tentant qua ratione proletarios ad meliora adducere honestis artibus possint. Quorum 
patrocinio suscepto, prosperitatem augere cum domesticam tum singulorum student : item moderari cum 
aequitate vincula, quibus invicem artifices et domini continentur : alere et confirmare in utrisque memo­
riam officii atipie evangelicorum custodiam praeceptorum ; quae quidem praecepta, hominem ab intem­
perantia revocando, excedere modum vetant, personarumque et rerum dissimillimo statu harmoniam in 
civitate tuentur. Hac de caussa unum in locum saepe convenire videmus viros egregios, quo communi­
cent consilia invicem, viresque iungant, et quid maxime expedire videatur, consultent. Alii varium genus 
artificum opportuna copulare societate student ; consilio ac re iuvant, opus ne desit honestum ac fructuo­
sum, provident. Alacritatem addunt ac patrocinium inpertiunt Episcopi : quorum auctoritate auspieiisque 
plures ex utroque ordine Cleri, quae ad excolendum animum pertinent, in consociatis sedulo curant. 
Denique catholici 11011 desunt copiosis divitiis, sed mercenariorum vclut consortes voluntarii, qui con­
stituere lateque fundere gratuli pecunia consociationes minitantur: quibus adjuvantibus facile opifici liceat 
non modo commoda praesentia, sed etiam honestae quietis'futurae fiduciam sibi labore quaerere. Tam 
multiplex tamque alacris industria quantum attulerit rebus communibus boni plus est cognitum, quam 
ut attineat dicere. Hinc i am bene de reliquo tempore sperandi auspicia sumimus, modo societates istius- 
modi constanter incrementa capiant, ac prudenti temperatione constituantur. Tutetur hos respublica 
civium coetus iure sociatos : ne trudat tamen sesc in eorum intimam rationem ordinemque vitae : vitalis 
enim motus cietur ab interiore principio, ac facillime sane pulsu eliditur externo.

Est profecto temperatio ac disciplina prudens ad eam rem necessaria ut consensus in agendo 
fiat conspiratioque voluntatum. Proinde si libera civibus coeundi facultas est, ut profecto est, ius quoque 
esse oportet eam libere optare disciplinam easque leges, quae maxime conducere ad id, quod propositum 
est, indicentur. Eam, quae memorata est temperationem disciplinamquc collegiorum qualem esse in par­
tibus suis singulis oporteat, decerni certis definitisque regulis 11011 censemus posse, cum id potius statu­
endum sit ex ingenio cuiusque gentis, ex periclitatione ct usu, ex genere atque efficientia operum, ex 
amplitudine commerciorum, aliisque rerum ac temporum adiunctis, quae sunt prudenter ponderanda. Ad 
summam rem quod spectat, haec tamquam lex generalis ac perpetua sanciatur, ita constitui itaque 
gubernari opificum collegia oportere, ut instrumenta suppeditent aptissima maximeque expedita ad id, 
quod est propositum, quodque in eo consistit ut singuli e societate incrementum bonorum corporis, animi, 
rei familiaris, quoad potest, assequantur. Perspicuum vero est, ad perfectionem pietatis et morum tam­
quam ad caussam praecipuam spectari oportere : eàque potissimum caussa disciplinam socialem penitus 
dirigendam. Secus enim degenerarent in aliam formam, ei que generi collegiorum, in quibus nulla ratio 
religionis haberi solet, haud sane multum praestarent. Ceterum quid prosit opifici rerum copiam societate 
quaesisse, si ob inopiam cibi sui de salute periclitetur anima? Quid prodest homini, si m undum  uni-

versum lueretur, animae vero suae detrimentum p a tia tu r? ')  Hanc quidem docet Christus Dominus vellit 
notam habendam, qua ab ethnico distinguatur homo cliristianus : haec omnia gentes inquirunt . . . .  quaerite 

prim um  regnum Dei, et iustitiam  eius, et haec omnia adiicientur vobis.*) Sumptis igitur a Deo principiis, 
plurimum eruditioni religiosae tribuatur loci, ut sua singuli adversus Deum officia cognoscant : quid 
credere oporteat, quid sperare atque agere salutis sempiternae caussa, probe sciant: curaque praecipua 
adversus opinionum erroses variasque corruptelas muniantur. Ad Dei cultum studiumque pietatis exci­
tetur opifex, nominatili! ad religionem dierum festorum colendam. Vereri diligereque communem omnium 
parentem Ecclesiam condiscat : itemque eius et obtemperare praeceptis et sacramenta frequentare, quae 
sunt ad exipiandas animi labes sanctitatemque comparandam instrumenta divina.

Socialium legum posito in religione fundamento, pronum est iter ad stabiliendas sociorum 
rationes mutuas, ut convictus quietus ac res florentes consequantur. Munia sodalitatum dispartienda sunt 
ad communes rationes accomodate, atipie ita quidem, ut consensum ne minuat dissimilitudo. Officia 
partiri intelligenter, perspicueque definiri, plurimum ob liane caussam interest, ne cui fiat inuma. Com­
mune administretur integre, ut ex indigentia singulorum praefiniatur opitulandi modus : iura otficiaque 
dominorum cum iuribus officiis«pie opificum apte conveniant. .Si qui ex alterutro ordine violatum se ulla 
re putarit, nihil optandum magis, quam adesse eiusdem corporis viros prudentes atipie integros, quorum 
arbitrio litem dirimi leges ipsae sociales iubeant. Illud quoque magnopere providendum, ut copia operis 
nullo tempore deficiat opificem, utque vectigal suppeditet, unde necessitati singulorum subveniatur nec 
solum in subitis ac fortuitis industriae casibus, sed etiam cum valetudo, aut senectus, aut infortunium 
quemquam oppressit. —  Ilis legibus, si modo voluntate accipiantur, satis erit tenuiorum commodis ac 
saluti consultum : consociationes autem catholicorum non minimum ad prosperitatem momenti in civitate 
sunt habiturae. Ex eventis praeteritis non temere providemus futura. Truditur enim aetas aetate, sed 
rerum gestarum mirae sunt similitudines, quia reguntur providentia Dei, qui continuationem seriemque 
rerum ad eam caussam moderatur ac flectit, quam sibi in procreatione generis humani praestituit. —  
Christianis in prisca Ecclesiae adolescentis aetate probro datum accepimus, quod maxima pars stipe 
precaria aut opere faciendo victitarent. Sed destituti ah opibus potentiaque, pervicere tamen, ut gratiam 
sibi locupletium, ac patrocinium potentium adiungerent. Cernere licebat impigros, laboriosos, pacificos, 
iustitiac maximeque caritatis in exemplum retinentes. Ad eiusmodi vitae morumque spectaculum evanuit 
omnis praeiudicata opinio, obtrectatio obmutuit malevolorum, atque inveteratae superstitiones commenta 
veritati Christianae panilatim cessere. —  De statu opificium certatur in praenses : quae certatio ratione 
dirimatur an secus, plurimum interest reipublicae in utramque partem. Ratione autem facile dirimetur 
ah artificibus christianis, si societate coniuncti ac prudentibus auctoribus usi, viam inierint eamdem, quam 
patres ac maiores singulari cum salute et sua et publica tenuerunt. Etenim quantumvis magna in homine 
vis opinionum praciudicatarum cupiditatumque sit, tamen, nisi sensum honesti prava voluntas obstupe­
fecerit, futura est benevolentia civium in eos sponte propensior, quos industrios ac modestos cognoverint, 
quos aequitatem lucro, religionem officii rebus omnibus constiterit anteponere. Ex quo illud etiam con- 
sequetur commodi, quod spes et facultus sanitatis non minima suppeditabitur opificibus iis, qui vel omnino 
despecta fide Christiana, vel alienis a professione moribus vivant. Isti quidem se plerumque intelligunt 
falsa spe simulataque rerum specie deceptos. Sentiunt enim, sese apud cupidos dominos valde inhumane 
tractari, nec fieri fere pluris, quam quantum pariant operando lucri : quibus autem sodalitatibus implicati 
sunt, in iis pro caritate atque amore intestinas discordias existere, petulantis atque incredulae pauper­
tatis perpetuas comites. Fracto animo, extenuato corpore, quam valde se multi vellent e servitute tam 
humili vindicare : nec tamen audent, seu quod hominum pudor, seu metus inopiae prohibeat. Iamvero 
his omnibus mirum, quantum prodesse ad salutem collegia catholicorum possunt, si haesitantes ad sinum 
suum, expediendis difficultatibus, invitarint, si resipiscentes in fidem tutelamqne suam acceperint.

Habetis, Venerabiles Fratres, quos et qua ratione elaborare in caussa perdifficili necesse sit. 
—  Accingendum ad suas cuique partes, et maturrime quidem, ne tantae iam molis incommodum fiat

insanabilius cunctatione medicinae. Adhibeant legum institutorum,,ue providentiam, qui gerunt respublicas : 
sua meminerint officia locupletes et domini : enitantur ratione, quorum res agitur, proletarii : cumque 
religio, ut initio diximus, malum pellere funditus sola possit, illud reputent universi, in primis instaurari 
mores Christianos oportere, sine quibus ea ipsa arma prudentiae, quae maxime putantur idonea, parum 
sunt ad salutem valitura. —  Ad Ecclesiam quod spectat, desiderari operam suam nullo tempore nulloque 
modo sinet, tanto plus allatura adiumenti, quanto sibi maior in agendo libertas contigerit: idque nomi­
natila intelligant, quorum munus est saluti publicae consulere. Intendant omnes animi industriaeque vires 
ministri sacrorum: vobisque, Venerabiles Fratres, auctoritate praeeuntibus et exemplo, sumpta ex evan­
gelio documenta vitae hominibus ex omni ordine inculcare ne desinant: omni qua possunt ope pro salute 
populorum contendant, potissimumque studeant et tueri in se, et excitare in aliis, summis iuxta atque 
infimis, omnium dominam ac reginam virtutum, caritatem. Optata quippe salus expectanda praecipue est 
ex magna effusione caritatis: christanae caritatis intelligimus, quae totius Evangelij compendiaria lex 
est, quaeque semetipsam pro aliorum commodis s c i t i  per devovere parata, contra saeculi insolentiam atque 
immoderatum amorem sui certissima est homini antidotus: cuius virtutis partes ac lineamenta divina 
Paulus Apostolus iis verbis expressit: Caritas patiens est, benigna est: non quaerit, quae sua sunt, omnia 
suffert, omnia sustinet. ')

Divinorum munerum auspicem ac benevolentiae Nostrae testem vobis singulis, Venerabiles 
Fratres, et. Clero populoque vestro apostolicam benedictionem peramanter in Domino impertimus.

Datum Romae apud S. Petrum die XV. Maii An. MDCCCXCI, Pontificatus Nostri Decimo-
quarto.

LEO PP. XIII.

II.
D ie O rdinationstage tuth die Ordiminden.

D ie höheren Weihen werden im nächstkommenden M onate J u li  und zwar das Subdiakonat am 
2 1 ., das Diakonat am 23 . und das Prcsbyterat am 25 . ertheilt werden. Z n diesen Hl. Weihen sollen beför­
dert werden die nachbenannten F . B . Lavanter Alumnen.

A u s  dem IV. J a h r g ä n g e  di e He r r e n :
C ilenšek A lois von Sachsenfeld,
Časi Franz von S t .  Laveri,
K ansky Johann von Opočno in Böhmen,
Lab Martin von Peilenstein,Avp.
Menbart Jakob von Gams,
Pintarič Anton von S t .  Thomas bei Großsonntag,
Škorjanc M athias von S t .  P au l bei Pragw ald,
Šoba A lo is von Videm,
Visnar Franz von Cilli,
Vurkelc Bartel»iä von S t .  P a u l bei Pragw ald,
Weixler Viktor von Windischgraz, " ih n   ̂ i .
Zdolšek Franz von Ponikl.

A n s  d em  III. J a h r g a n g e  d i e  H e r r e n :
Cestnik Anton ans der Pfarre Čem šenik in Krain,
Gregore P a  idra,z von S t .  Veit bei Pettau,
Kardinal- Josef von H l. Kreuz bei Luttenberg,
Kržišnik Josef von S t. Leonhard in Krain.

*) I C orin th . X III , 4 — 7.

Dieses wird im S in n e  der Anordnung des Hl. Concils von Trient sess. 23 , c. 4  und unter
Hinweisung auf die F . B . Lavanter Ordinariats-Erlässe vom 5 . J n li 1 854  N r. 1022  und vom 3 1 . Nini 185 5
Nr. 1 0 3 4  zu dein Zwecke mitgetheilt. das; die Ordinanden an dein den Ordinationstagen zunächst vorangehenden 
Sonntage, den 19. J n li, dein gläubigen Volke von der Kanzel mit der Aufforderung bekannt gegeben werden, 
zu Gott um g u t e  und b e r u f s t r e u e  Priester zu beten und falls Jemand gegen einen oder den anderen 
der vorgenannten Ordinanden mit Grund etwas vorznbringen hatte, es nicht zu verhehlen.

III.

Diöcefarr-Nachrichteri.
Ucbcrsctzt w urden die H erren K aplane: Josef D ek o rti nach S t .  Georgen unter T abor, Josef G u n te r  nach Laufen, 

F ra n z  L e k še  nach Hocheneck, Jakob M arin ič  nach S t .  M a rtin  bei Schalleck, Josef M ešiček nach R a n n  und Josef S igi nach G am s.

I »  b rn  zeitliche» D eficientcustaiid  tra t H err I g n a z  Rom , K aplan in Hocheneck.

G estorben sind H err Joses P ečn ik , O uiescentpricster in Koprciniz, am  7. J u n i  im  2!). und H err Michael G räb e r, 
pcns. P fa rre r  zu S t .  U rban bei P e ttau , am l(i. J u n i  ini 70. Lebensjahre.

Unbesetzt sind geblieben die Kaplansposten zu Lcutsch und S t .  Jo h a n n  am Draufelde.

J .  M. Lavanter Grdinariat in Marburg,
am 24. J u n i  1891.

Fürstbischof.

T r m i  der  L l  t5yrillu>? Buchdruclerci  in  M a r t u r g .




